
L’algoritmus – insatge sco in recept
da spaghettis

In algoritmus è in’instr ucziun per schliar 
in problem u exequir ina lezia – apunta, 
er in recept da spaghettis è in algoritmus. 
Ma algoritmus èn anc bler dapli. Els èn 
la basa dal mund dad oz e quai betg be en 
la rait. Ils algoritmus san far dad in text 
discurrì in text scrit e gidar a chattar pla-
stic en la mar, ma els promovan er la po-
larisaziun e l’ingiustia en la societad. Ina 
«Marella» sin ils fastizs dals instruments 
ils pli pussants da noss mund actual – cun 
l’investur  engiadinais Gian Reto à Porta, 
il spezialist da «machine learning» Curdin 
Derungs, la professuressa Mascha Kur-
pitz-Briki, il cusseglier naziunal Jon Pult 
ed il responsabel dal project «text to  
speech» tar RTR, Bernard Bearth. 

